
        Amaran!    
         Pihak Jabatan Agama Islam Perak tidak bertanggungjawab terhadap sebarang penambahan ayat selain kandungan khutbah yang dikeluarkan. 

     “KEJAR KECEMERLANGAN, JANGAN ABAI KEBERKATAN” 
               23 Oktober 2026 / 12 Jamadilawal 1448 

 

 َ لَّ الِّلُ وَحْدَهُ لََ   1الحَْمْدُ لَِلّ
ِ
لََهَ ا

ِ
ءٍ قدََيرٌ. أَشْهدَُ أَنْ لََ ا ي بَيَدَهَ الخَْيُْْ وَهُوَ علَََ كُلَ شََْ الََّّ

دَنََ مُحَمّدٍ  يلَ ْ علَََ س َ . اللهُّمّ صَللَ وَسَلِلَ ، وَأَشْهَدُ أَنّ مُحَمّدًا عَبْدُهُ وَرَسُولَُُ وَعلَََ    2شَََيكَ لََُ

اتقُّوا    ! الِّلَ عَبَادَ  فيَاَ  بعَْدُ،  أَمّا  ينَ.  َ الل يوَْمَ  لََ 
ِ
ا حْسَانٍ 

ِ
بَِ لهَُمْ  وَالتاّبَعَيَن  ابَهَ  وَأَصَْْ ،أ لَََ   3الِّلَ

يَّّيَ بَتقَْوَى الِّلَ فقََدْ فاَزَ المُْتقُّونَ.
ِ
   أُوصَيكُُْ وَا

Jemaah yang dirahmati Ilahi 

Marilah kita meningkatkan ketakwaan ke hadrat Allah SWT dengan melaksanakan 

perintah dan meninggalkan larangan Nya. Semoga setiap amalan di dunia menjadi 

bekalan yang menyelamatkan kita di akhirat. Mimbar akan membicarakan khutbah 

bertajuk:  “KEJAR KECEMERLANGAN, JANGAN ABAI KEBERKATAN” 

Allah SWT mencipta manusia dengan fitrah suka berlumba untuk mencapai 

kecemerlangan. Pelajar mengejar kejayaan akademik, pekerja bersungguh-

sungguh meningkatkan kerjaya, peniaga gigih untuk meningkatkan keuntungan, 

dan ahli sukan bersaing untuk meraih kemenangan. Sifat berlumba tidak salah, 

bahkan Islam menggalakkan umatnya bersungguh-sungguh mengejar 

kecemerlangan. Namun, jangan sesekali kita melupakan keberkatan yang menjadi 

asas kebahagiaan hidup di dunia dan akhirat. Firman Allah SWT: 

 نخ نح نج مي  مى مم مخ مح مج لي لى لم لخ ٱُّٱ
َّ هى هم  هج ني نى نم  

Maksudnya: "Dan sekiranya penduduk negeri itu beriman serta bertakwa, pastilah 

Kami akan membuka (pintu pengurniaan) untuk mereka yang melimpah ruah 

 
1 Memuji Allah SWT 
2 Selawat ke atas Baginda SAW 
3 Pesan Takwa 

keberkatannya dari langit dan bumi. Tetapi, mereka mendustakan (Rasul Kami) 

lalu Kami timpakan mereka dengan azab seksa disebabkan pebuatan mereka." 

(Surah al-A‘raf, ayat 96) 

Kecemerlangan bermaksud pencapaian yang sangat tinggi dan istimewa dalam 

sesuatu bidang, tugas atau usaha. Kecemerlangan merangkumi hasil yang 

membanggakan, usaha yang bersungguh, disiplin dan mutu kerja yang tinggi; 

dilaksanakan dengan teliti dan amanah. Islam menyebutnya itqan dan ihsan, iaitu 

melaksanakan sesuatu pekerjaan secara teliti, bersungguh-sungguh dengan 

menyedari bahawa setiap pekerjaan diperhatikan oleh Allah SWT. 

Keberkatan bermaksud kebaikan yang dikurniakan oleh Allah SWT, yang 

berkekalan, bertambah dan membawa manfaat. Keberkatan tidak semestinya 

diukur melalui banyaknya harta atau tingginya kedudukan, tetapi melalui kebaikan 

yang terhasil, ketenangan jiwa dan manfaat kepada diri serta orang lain.  

Contohnya, ilmu yang berkat ialah ilmu yang diamalkan dan dimanfaatkan; rezeki 

yang berkat pula ialah rezeki yang diperoleh secara halal serta digunakan untuk 

kebaikan. 

Jemaah yang dimuliakan, 

Kecemerlangan dan keberkatan wajib dijadikan pegangan dalam hidup 

seorang Muslim. Justeru itu, marilah kita meneliti bagaimana kecemerlangan yang 

berkat itu dapat dibina dalam beberapa bidang utama kehidupan kita. 

Pertama: kecemerlangan pendidikan. Ilmu adalah jalan menuju syurga. 

Rasulullah SAW bersabda: 

ُ لَهُ بِهِ طَريِقًا إِلََ الْْنََّةِ  لَ اللََّّ  مَنْ سَلَكَ طَريِقًا يَ لْتَمِسُ فِيهِ عِلْمًا سَهَّ

Maksudnya: "Sesiapa yang menempuh suatu jalan untuk mencari ilmu, nescaya 

Allah memudahkan baginya jalan menuju syurga."  (Riwayat Muslim) 

Kecemerlangan anak-anak jangan diukur hanya berdasarkan bilangan gred 

‘A’ yang dicapai dalam peperiksaan. Lebih utama perlu dilihat amalan bersolat dan 

beribadah yang disempurnakan, demikian juga akhlak dan adab, serta sifat-sifat 

jujur dan ikhlas mereka. Fahamkan kepada anak-anak bahawa menjadi pandai 

tidak bergantung semata-mata kerana berjaya memperoleh markah yang tinggi, 

tetapi hendaklah menjadi anak yang bijak untuk meraih keberkatan ilmu daripada 

Allah SWT. Ilmu yang dipelajari akan mendapat keberkatan, jika murid 

mengamalkan sifat menghormati dan menghargai jasa guru; tidak bersifat 

sombong, angkuh dan bongkak, lalu memandang rendah kepada guru yang 

pernah berjasa, mendidik dan menurunkan ilmu.  

Kedua: kecemerlangan perniagaan. Peniaga yang mahukan keberkatan 

hendaklah jujur dalam timbangan, telus tentang mutu barang, tidak menipu melalui 

iklan yang palsu, membayar gaji pekerja tepat pada masanya, menjauhi rasuah, 

serta menunaikan zakat. 

Ketiga: kecemerlangan kerjaya. Setiap pekerjaan yang halal menjadi ibadah 

apabila dilaksanakan dengan amanah. Rasulullah SAW bersabda: 

 إِنَّ اللَََّّ يُُِبُّ إِذَا عَمِلَ أَحَدكُُمْ عَمَلًً أَنْ يُ تْقِنَهُ 

Maksudnya: "Sesungguhnya Allah suka apabila seseorang kamu melakukan 

sesuatu pekerjaan, dia melakukannya dengan tekun dan sempurna."   

          (Riwayat al-Baihaqi) 

Caranya, hadir tepat pada waktu, laksanakan tugas dengan terbaik, tidak 

menyalahgunakan harta dan masa majikan, serta menolak rasuah walau sekecil 

mana sekalipun. Pendapatan daripada kerja tidak bersungguh dan daripada 

tuntutan palsu, apabila menjadi darah daging dalam diri dan keluarga, akan 

menghilangkan keberkatan rumah tangga. 

Keempat: kecemerlangan sebagai pemimpin. Setiap kita adalah pemimpin, 

sama ada dalam pertubuhan, masyarakat, mahupun rumah tangga. Saidina Umar 

al-Khattab RA cemerlang dalam kepimpinan yang lahir daripada rasa takut  

kepada Allah. Beliau pernah berkata: "Sekiranya seekor keldai tergelincir di Iraq, 

aku bimbang Allah akan menyoal mengapa aku tidak menyediakan jalan yang baik 

untuknya." Beliau meronda pada waktu malam untuk memastikan tiada rakyat 

kelaparan. Inilah contoh pemimpin yang cemerlang lagi berkat, yang memandang 

jawatan sebagai amanah, dan bukannya keistimewaan. 

Kelima: kecemerlangan keluarga dan masyarakat. Kejayaan di tempat kerja 

jangan sampai mengakibatkan berlaku kegagalan di rumah. Keberkatan dalam 

keluarga lahir melalui kehidupan yang dipandu syariat, meluangkan masa 

bersama keluarga, solat berjemaah, menziarahi ibu bapa dan berbakti kepada 

masyarakat. 

Jemaah Rahimakumullah, 

Kunci kecemerlangan yang berkat terhimpun dalam lima perkara:  

Pertama: mulakan dengan niat kerana Allah.  

Kedua: laksanakan dengan cara yang halal.  

Ketiga: tunaikan tugas dengan amanah.  

Keempat: iringi dengan doa dan tawakal. 

Kelima: akhiri dengan syukur serta bersedekah daripada hasilnya. 

Kejarlah kecemerlangan, tetapi jangan abaikan keberkatan. Sesungguhnya 

kejayaan sebenar ialah kejayaan yang mendapat keredaan dan keberkatan Ilahi, 

manfaatnya insya-Allah berkekalan hingga ke akhirat. 

   

كْرَ الحَْكَيَْْ وَتقَبَلَّ أ  رَكَ اُلله لَِْ وَلكَُُْ بَِلقُْرْ بَِ  َ فَيْهَ مَنَ الْ يََّتَ وَالَّل يَّّكُُْ بَمَا 
ِ
نَ العَْظَيَْْ وَنفَعَنَِْ وَا

العَْظَيَْْ  تغَْفَرُ اَلله  وَأَس ْ هَذَا  قوَْلَِْ  أَقوُْلُ   . العَْلَيُْْ السّمَيْعُ  نهُّ هُوَ 
ِ
ا تَلََوَتهَُ  وَمَنكُُْْ   ْ وَلكَُُْ   مَنِلَ لَِْ 

تغَْ  فاَس ْ وَالَْمْوَاتَ  مَنُْْمْ  الَْحْياَءَ  وَالمُْؤْمَناَتَ  وَالمُْؤْمَنَيْنَ  وَالمُْسْلَمَاتَ  المُْسْلَمَيْنَ  فَرُوْهُ  وَلَسَائَرَ 

. نهُّ هُوَ الغْفَُوْرُ الرّحَيُْْ
ِ
 ا

Khutbah Kedua 

 َ لَِلّ دًا   4الحَْمْدُ  فَيهَ حََْ مُباَرَكًً  بًا  طَيلَ ا  ، كَثَيًْْ لََُ شَََيكَْ  لََ  وَحْدَهُ  اُلله  لَّ 
ِ
ا لَََ 

ِ
ا ل   أَن  أَشْهَدُ   .

دَنََ مُحَمّدٍ  يلَ ْ علَََ س َ . اللهُّمّ صَللَ وَسَلِلَ دَنََ مُحَمّدًا عَبْدُهُ وَرَسُوْلَُُ يلَ وَعلَََ أ لَََ    5وَأَشْهَدُ أَنّ س َ

. أَمّا بعَْدُ، فيَاَ عَبَادَ اَلله! اَتقُّوْا اللهَ  عَيْنَ ابَهَ أَجَْْ .   6وَأَصَْْ  وَكُوْنوُْا مَعَ الصّادَقَيْنَ
 

 

Muslimin yang dirahmati Allah, 

Mimbar menyeru para jemaah agar tetap berpegang kepada aqidah Islamiah 

berteraskan Ahli Sunnah Waljamaah, yang menjadi warisan Rasulullah SAW, 

sahabat dan tabiin, serta mengikutinya daripada kalangan Asyairah Maturidiah. 

Jagalah hubungan dengan Allah SWT dan sesama manusia. Makmurkan rumah-

rumah Allah dengan istiqamah mengerjakan ibadah, terutama solat fardu berjemaah. 

Perbanyakan selawat dan salam ke atas Junjungan Besar Nabi Muhammad SAW. 

 ٱ7بي  بى بن بم بز بر ئي ئنئى ئم ئز ئر ّٰ ِّ

وَبَِرَكْ   اللهُّمّ  بْرَاهَيَْْ 
ِ
ا أ لَ  وَعلَََ  بْرَاهَيَْْ 

ِ
ا علَََ  صَليّْتَ  كََمَ  مُحَمّدٍ  أ لَ  وَعلَََ  مُحَمّدٍ  علَََ  صَللَ 

 ّ ن
ِ
ا العَْالمََيْنَ  فَِْ  بْرَاهَيَْْ 

ِ
ا أ لَ  وَعلَََ  بْرَاهَيَْْ 

ِ
ا علَََ  بَِرَكْتَ  كََمَ  مُحَمّدٍ  أ لَ  وَعلَََ  مُحَمّدٍ  كَ علَََ 

يْدٌ مَجَيْدٌ  مْ 8اغْفَرْ لَلمُْسْلَمَيْنَ وَالمُْسْلَمَاتَ وَالمُْؤْمَنَيْنَ والمُْؤْمَناَتَ   اللهُّمّ  .حَََ ، وَأَصْلَحْ ذَاتَ بيَنََْْ

تُْْمْ علَََ مَلََّّ رَسُوْلَ الله لَ يمَْانَ وَالحَْكْْةََ، وَثبَ
ِ
مُ الَْ مْ وَاجْعَلْ فَِْ قُلوُْبََِ لَفْ بيَْنَ قُلوُْبََِ  صلى الله عليه وسلم.  وَأَل

Ya Allah! Ya Rabbulalamin! Jadikan kami Mukmin yang cemerlang di dunia dan 

di akhirat. Berkatilah ilmu, rezeki, usia, kerjaya dan keluarga kami. Jauhkanlah 

kami daripada rezeki yang haram, atau hasil daripada penipuan, salah guna kuasa 

dan rasuah. 

Ya Malikul Mulk!, Kurniai kami pemimpin yang baik; pemimpin yang dikelilingi 

oleh penasihat yang jujur, amanah dan berani mengingatkan apabila tersilap. 

Hindari negara kami daripada kehancuran disebabkan perbuatan rasuah;  

serahkan tanggungjawab pimpinan dan pengurusan negara kami  

 
4 Memuji Allah 
5 Selawat ke atas Nabi Muhammad SAW 
6 Pesan Taqwa 
7 Ayat Al-Quran 
8 Doa untuk Kaum Muslimin 

kepada kalangan hamba Mu yang amanah lagi ikhlas, serta tegas lagi berani 

menegakkan kebenaran dan melaksanakan keadilan berlandaskan hukum.  

Ya Mannan! Ya Razzaq!, berkatilah hamba  Mu yang melaksanakan zakat, wakaf 

dan sedekah. Kurniai mereka rezeki berlipat ganda, sucikanlah harta dan jiwa 

mereka; jauhi golongan fuqara dan masakin daripada kekufuran dan kefakiran 

yang berpanjangan. 

Ya Muiz! Ya Azim! Ya Kabir!, kurniakanlah taufik dan hidayah Mu terhadap raja 

kami, Duli Yang Maha Mulia Paduka Seri Sultan Perak Darul Ridzuan, Sultan 

Nazrin Muizzuddin Shah Ibni Almarhum Sultan Azlan Muhibbuddin Shah Al-

Maghfur-Lah, dan Raja Permaisuri Perak Darul Ridzuan Tuanku Zara Salim, serta 

kerabat diraja dan seluruh rakyat jelata. 

 

ضح  ضج صم صخ  صح سم  سخ  سح سج خم خج   

  تي  تى  تن  تم  تز  تر  بي   بى بن  بم   بز ُّٱٱ  عَبَادَ اَلله،  

وَاشْكُرُوْهُ علَََ   ،ا اَلله العَْظَيَْْ يذَْكُرْكُُْ فاَذْكُرُوْ   َّ   ثي ثى ثن ثزثم ثر

، وَاُلله يعَْلَُِ مَا تصَْنعَُوْنَ.  ،وَاسْألَوُْهُ مَنْ فضَْلََِ يعُْطَكُُْ  ،نَعَمَهَ يزََدْكُُْ  كْرُاَلله أَكْبََُ وَلَََّ  


